
CHUUKESE (Chuuk) – CHK 

AN COVID-19 WE CHON AWEWEN(GUIDESHEET)REN TETEL 1, EKIS ASIWILIN 
TETEL 1, ME TETEL 2 REN EKKENA CHON EAEA BISINIS 

 

lon ei taropwe, kopwe weri maketiwen itan ekkena sakkun bisinis ra mumuta ar repwer sukuta 
me fan an Washington we tumunun poputa (Washington's Safe Start) mi feito. Kopwe pwal weri 
unuselapen pechakul me tumunun menau mi auchea fan met mi fich ngeni foforun tumunun 
pechakul me menauen aranmas kena mi fis (related to health and safety practices).  

Kopwe silei pwe ekkewe bisinis ra uro pwe remi auchea me mwan o are ra mumuta ar repwe suk 
rese chuan no lon ei taropwe. Ekkewe bisinis mi auchea ra maketiw kopwe werir ikei.  

Ekkewe county me pwal Tetel remi nom lon ra pwal maketiw kopwe werir ikei. Fan ewe 
kapasen (Proclamation 20-25.4), ekkoch sakkun bisinis ra kan suk me mwan lon ewe asiwilin 
Tetel 1. Ekkoch county mali repwele lo foch ngeni Tetel 2, na Ina popun, ei taropwe e awora 
poraus won Tetel 1`, asiwilin Tetel 1, me pwal Tetel 2, ika mo pwe ekkewe alluk ra chok wewe 
fengen ren asiwilin Tetel 1 me Tetel 2. 

  

EKKENA TETEL REN EKKEI SAKKUN ANGANG 

CHON AKAUTA 

Chon akauta mi pachelong imw ren bisinis, imw aramas repwe nom lon, me pwal ekkena chon 
foforun mettoch me lukun imw kena. Chon akauta mi pwal pachelong foforun tan imw kena, for 
sefali lon ew imw, me pwal fori unusan ewe imw.  

Me mwan we ekkewe akauta mi mumuta a pachelong meinisin angangen aueta won imw mi eaea 
ren bisinis mi auchea, angangen pekin mun, me pwal ekkena leni remi momotiw seni mun ren 
imwan ekkena mi kisikis nour moni; me pwal angang a fis pwe resapw alusunala mettoch, fori 
met mi talo, o are forata ew epwe alisi eoch sakkun mi afeiengawla. 

Ekken sofon akauta ra mumuta mi pachelong chomong chok akautan imw ren aramas me pwal 
meinisin ekkena akautan imw ren bisinis rese pwal auchea. 

Tetel 1 – Ekkewe angangen kauta mi wor me mwan nge rese mo mumuta me mwan repwele kan 
sopweila. Ren an epwele wor me mwan (“existing,”) ewe angang a far wor an taropwen mumutan 
kaun o are mi nom lon kontrak.  

Asiwilin Tetel 1 me Tetel 2 – Meinisin ekkena akauta repwele sopwela.  

 

ALILIS SENI EKKEN LON OFES 

Alilis seni ekken lon ofes mi pachelong chon kilei pekin moni, chon kilei alluk, chon kitei kaun 
mettoch, engineers, chon alisuk ren moni, chon angangen pekin poraus, chon angangen insurens, 
chon fori eom takises, me pwal ekkena chon angangen lon ofes kena re kan alisi nour aramas.  

Tetel 2 – Meinisin ekkena chon angang lon ofes kena rese mumuta me mwan pwe ir mi auchea 
repwele sopweila ar angang.  

ALILISIN LON IMW/LON LENIACH 

Alilisin lon imw/lon leniach mi pachelong ekkena aramas re nom lon imw usun ekkena chon 
tumunu semerit, chon limeti lon imw, chon ammot mongo, milapen chon ammot mongo, me 
pwal ekkena chon nemeni angangen lon ew imw. Ese pachelong ekkena chon atake, pwe ra nom 
fan ewe allukun chon angangen lukun imw me pwal tumunun lukun, o are pwal ekkena chon 
awora alilisin safean aramas lon imwer. 

Tetel 2 – Alilisin lon imw/Lon leniach epwele pwal sopwesopwela. 

 

ALILISIN EMON ARAMAS 

Alilisin emon aramas mi pachelong cosmetologists, chon fori makurom, chon fichi makurom, 
master estheticians, chon fori kum, chon angangen lon lenien fichi kum, electrologists, chon 
fofori eom makeup, me pwal chon tattoo kena. 

Asiwilin Tetel 1 – Chon alilisin aramas repwele sopweila ar angang lon 25 percentin ren 
masowan ewe leni. 

Tetel 2 – Alilisin aramas epwele kan sopweila lon 50 percentin ren masowan ewe leni. 

 

ANGANGAN LUKUN REN TUMUNUN LUKUN ME ARON EWE IMW. 

Anagangan lukun ren tumunun lukun imw me aron ewe imw mi pachelong atake, tumunun fatil 
me ekkena ira, asam mwacho me tetelin, limetala ewe eosun imw, me pwal chekin lukun me 
pwal meinisin ekkena angang mi lap me pwal wewe chok 

Tetel 1 – Meinisin angangen lukun imw me tumunun lukuk imw repwele sopweila 

 

LENIEN MONGO 

Lenien Mongo mi pachelong ekkena lenien mongo lon mi etto seni lom, ekkena lenien mongo mi 
mutir ar ngonuk ewe mongo, ekken lenien mongo lon toraku mi kauu are pwal mwakut fetal, me 
pwal ekkena ekkoch leni repwe awora mongo, mi pachelong nge esapw aukuk ngeni chok 
ekkena lenien mongo lon hotel, me ekkena lenien mongo lon lenien angang, kafie, lenien un 
chanun faun weliwel, me pwal ekkena bisinis re fich ngeni chok ekkena repwe un nge esapw 
sekau, lenien fofor sekau, leni mi suk ngeni aramas meinisin, me pwal ekkena ekkoch bisinis  
re amomo ekkena kapen sekau mi suk. 

Tetel 1 – Ekkena leni o chok uwawow me tingalo ra mumuta. 

Asiwilin Tetel 1 – Lenien mongo kena ra nom lukun repwe saposopwela nge epwe chok lon  
50 percentin fita repwe nom lon ewe leni. Chepel ra aukuk ngeni limmen are kis seni chon nom 
ie. Ekkena leni mi usun chok ekkena lenien mot lon ekkena Bar resapw mumuta. 

Tetel 2 – Lenien mongo kena lon imw repwel soposopwela nge epwe chok lon 50 percentin 
chochon lon ewe imw. Lenien mongo lukun epwe chok chuan no ren 50 percentin chochon lon 

ewe leni. Chepel ra aukuk ngeni limmen are kis seni chon nom ie. Ekkena leni mi usun chok 
ekkena lenien mot lon ekkena Bar resapw mumuta. 

Tetel 3 – Lenien mongo lukun me lon imw epwele lapeta ngeni 75 percentin chochon lon ewe 
leni. Chepel ra aukuk ngeni 10 are kis seni chon nom ie. Ekkena leni mi usun chok ekkena lenien 
mot lon ekkena Bar repwele sopwesopwela lon 25 percentin sea kena mi wor. 

SITOWAN KAMO PISEK 

Sitowan kamo pisek mi pachelong ekkena leni mi auchea ren lenien amomo mongo, lenien kamo 
mongo kena mi likep, me pwal ekkena kamo pisek mi fich ngeni kich, ekkoch lenien kamo 
sekau, cannabis, me opwal sitowa re amomo temak; me pwal ekkena lenien kamo pisekin 
foforun imw, lenien kamo pisekin lon ofes, lenien kamo pisekin foforun chitosa, sitowan pisek 
ren noum man, lenien kamo mettoch ren atake, me pwal ekkena lenien kamo pisekin lon imw ren 
sitof are reichoko me pwal ekkoch. 

Sitowan kamo pisek mi pwal pachelong ekkena leni rese auchea ren usun ekkena leni “bor likep” 
kena sitowa, ekkena lenien kamo pisekin aion, ekkena lenien kamo pisekin urumot kena, lenien 
kamo pisekin chopot, me pwal ekkena ekkoch leni a wor akasiwilin mettoch ngeni unusan 
aramas. 

Tetel 1 – Ekkena leni rese auchea repwele sopwela ar amomo seni chok palien al are amomon 
won line. Ekkena mi auchea repwele sopwela ar amomo lon sitowa nge epwe chok lon 30 
percentin chochon lon ewe imw. 

Asiwilin Tetel 1 – Ekkena rese auchea repwele sopwela ar amomo lon imw nge epwe chok lon 
15 percentin chochon ewe imw. Ekkena mi auchea repwele sopwela lon 30 percentin chochon 
lon ewe imw. 

Tetel 2 – Meinisin lenien amomo pisek repwe soposopola lon 30 percentin chochon lon ewe 
imw. 

LENIEN FOFOR METTOCH 

Lenien fofor mettoch mi pachelong ekkewe lenien awueta me pwal achufengeni mettoch. 

Tetel 2 – Ekkena chon fofor mettoch rese auchea repwele sopwela ar angang. 

AMOMON SIP ME CHITOSA 

Amomon sip me chitosa epwe pachelong amomon chitosa, toraku, vans, me pwal sukuter, 
ORVs, ATV's, UTVs me pwal WATVs; sip, pontoons, wa mi wor salen, me pwal ekkoch kena 
sain leset mi wor misinan; me pwal meinisin ekkena wan fanu mi wor misinan. 

Tetel 1 – Amomon chitosa me sip epwele pwal sopweila. 

PWAL EKKOCH KENA ANGANG 

Tetelun chitosa – Tetelin chitosa epwele pwal soposopwela lon Tetel 1. 

Alilis seni ewe mun – Alilis seni mun rese auchea nge repwe tongeni fofor lon meinisin ekkewe 
tetel, o are ekkena rese auchea repwe soposopola lon Tetel 3. 

Tumunun man – Lon ewe asiwilin Tetel 1, tumunun man epwele soposopwela lon 25 percentin 
chochon lon ewe leni, lon Tetel 2, tumunun man epwele kan lapela ngeni 50 percentin chochon 
lon ewe leni. 

Afetalen man – Afetalen man epwele soposopola lon Tetel 1. 

Namenamen fanu me amomon fanu – Namenamen fan me pwal amomon fanu mi auchea iwe 
repwe tongeni fofor lon meinisin ekkewe Tetel. 

Foforun Urumot – Foforun urumot kena mi pachelong sokon fofor kena mi mumuta me lon 
Tetel 1, me pwal ekkoch kena repwele wetiwet ngeni ekkewe Tetel me murin. 

Libraries, Museums, me imwan kachito – Tetel 3; libraries kena repwe sapweila angai seni 
palenial lon Tetel 2. 

UNUSELAPEN MET MI LOMOT REN PECHAKULEN ME TUMUNUN AION 

Chomong ekkena lenien angang mi wor ar tumunun aion mi lomot ngeni chok ekkena sakkun 
angang. Ren chomong mo porausen ekkena tumun mi lomot kopwe weri won an Governor we 
website. Pwal, kose mochen kopwe churi an Washington Department of Health websait ren pwal 
ekkoch afalefalen pechakul. 

Ekkena afalefal mi etto murin ra fis iteitan ren chomong ekkena lenien angang mi nom lon 
ei taropwe: 

1. Meinisin bisinis a wor ar ususelapen fofor ren ar repwe fori tumunun ar kewe lenien
angang pwe repwe pechaku nge resapw feiengaw nge repwe fori fiti allukun ewe state me
pwal ewe mun lap ren tumunun aion me pechakul seni sokopaten afeiengaw lon ewe
lenien angang.

2. Ekkewe lenien angang repwe tumunu pwe foforun ewe bisinis epwe fiti ewe populapen
L&I COVID-19 fofor mi lomot ren tumunun ekkewe chon angang kena. Akaewan ren:

a) Asukula ekkewe chon angang lon kapasen fan kena repwe weweiti usun ewe
coronavirus me pwal ia usun ar repwe pinei fetalfeilen we me pwal an ewe lenien
angang alluk ren ewe COVID-19.

b) Tumunu fichi ewe esapw kis seni onu fit lefilan meinisin chon angang (me ekkena
chon kamo) me lon meinisin iteitan ar chufengen. Lupwen taman lefilan aramas ese
tufich ren ew angang remi fori, pwal ekkoch sakkun pinepin repwe awora, usun ren ar

repwe awora titin, akisala chon angang are chon kamo lon ew leni mi awkis o are ew 
leni mi titilong, me pwal fori pwe kuloken ar poputa le angang me asoso epwe kola 
pwe ekkoch lon ew atun me pwal ekkoch lon ewe atun.  

c) Awora (nge esapw momo ngeni ekkewe chon angang) me pwal alomota are repwe 
eaea ekkena pisekin tumunun aioner (PPE), ren usun chok kurop, kilas, titin mas me 
pwak masku ika pwe mi fich me pwal lomot ren ewe angang ra fori. Ekkei rese pwal 
fis ngeni ekkena chon angang lon imw/angangen leniach.
Meinisin chon angang repwe eaea pwalipwalin mas kena mi mengaku lupwen ran 
nom lon angang fiti ekkoch chon angang chilon chok ika pwe met we ra fori epwe 
lomot ar repwe eaea ew sakkun pwelipwel mi lap seni ewe mangaku ren usun mi 
maketiw lon ewe Department of Labor & Industries. Ekkei ese ngeni emon chon 
angang lupwen en chok ka angang lon ena ofes, en chok lon chitosa, are lon ew lenien 
angang; ika pwe ewe emon mi pung salingan o are ese kan rongeoch, o are pwe a 
kapas ngeni emon ekkan wewe ngeni me wa apasa ren ar weri mesom me 
masemaseom me pwal mwakutukutun awom; ika pwe ewe emon mi wor semauen o 
are osukosukun iwe pwalipwalun mesan ese fich ngeni; o are ewe angang ese wor an 
epwe chungeni pwal emon aramas
Kopwe nengeni ewe Coronavirus we pwalipwalin mas me ewe lomotan masku
(Facial Covering and Mask Requirements) ren pwal ekkoch tichikin. Ew mengaku 
epwe pwalu mesom mi maketiw lon an ewe Department of Health guidance. 
https://www.doh.wa.gov/Portals/1/Documents/1600/coronavirus/ClothFacemasks.pdf

d) Fofori iteitan tetelin me pwal tamen eom talu paum me pwal nafan eom pisek tetel. 
Eaea ekkena kurop kopwe pautala ika pwe ka wes lupwen epwe tumun me pwal fich 
ren eom kopwe pinei feilfetalen ewe manen semau won noum pisekin angang o pwal 
ekkena mettoch aumi kan eaea fengen.

e) Forata ew fansoun limeliman leimw epwe pachelong iteitan lemelim me pwal 
asafeanala ekkena leni mi chok nucha an aramas atepa.

f) Cheki noum chon angang ren sainin/lapelapen ewe COVID-19 le poputan ar we atun 
angang. Kopwe tufichi pwe ekkena chon angang ra semau repwe chon nonom lon 
imwer o are repwe mutir le la lon imwer ika pwe ra mefi o are lukulukun semau chok. 
Tiela ena leni ewe emon chon angang e semau are lukulukun semau ren ewe 
COVID-19 e angang ie, leni e atepa, etc. tori lupwen ewe leni me ekkewe pisekin 
angang ra limelim me pwal asafeila. Fiti ewe afalefalen limelim a wor seni ewe 
Centers for Disease Control ren limetfichi me pwal asafeanalo.

g) Pacheta sain apechakula eom kapas ngeni noum chon kamo pwe repwe eaea ekkena 
pwalipwalin mas mi mengaku, me pwal apechata lon ewe asaman tolong lon eom we

bisinis pwe repwe mutir le weri lupwen ra tolong lon ewe sitowa. Ekkewe lenien 
angang repwe alomota an ekkewe chon kamo ar repwe eaea ekkewe pwalen mas mi 
mengaku, ren ar repwe tumunu nour kewe chon angang.  

 
3. Emon chon angang mi tongeni an epwe chipwang fori ew angang ese tumunioch, mi 

pachelong lapelapengaw mi fisita seni ewe COVID-19. Seni Alluk, emon chon awora 
angang esapw tongeni fori eoch mi ngaw ngeni ewe chon angang ren an fori met epwe 
alisi renfoforun tumunun aionan we mi feito seni ewe alluk ika pwe ewe chon angang 
chipwang we fori ewe angang mi fiti met mi lomot seni ewe alluk.  
 
Ekkena chon angang re su seni ekkena lenien angang pokiten ar luku pwe ese tumun ar 
repwe angang pokiten ar repwele arap ngeni ewe COVID-19 iwe mali repwele tongeni 
angei sakkun asoso o are alilisin ekkena ese wor ar angang.  
 
Ekkena chon awora angang repwe awora ngeni ekkena aramas mi fakkun tekia me pwal 
mecheres an torir ewe semau pwe ir mi pwelipwel fan ewe allukun (Proclamation 20-46) 
pwe epwe ar fili ika repwe angai ekkewe asoso mi wor seni ewe chon awora angang o are 
angai alilisin ekkena ese wor angang ika pwe ese pwal wor ew sakkun angang repwe fori 
o ika rese tongeni fori ena asiwilin angang. 




